Улсын Их Хурлын 2014 оны намрын чуулганы Өргөдлийн 

байнгын хорооны 10 дугаар сарын 8-ны өдөр /Лхагва гараг/-ийн 
хуралдааны гар тэмдэглэл

Байнгын хорооны дарга Р.Бурмаа ирц, хэлэлцэх асуудлыг танилцуулан хуралдааныг даргалав.


Хуралдаан ирвэл зохих 14 гишүүнээс 11 гишүүн ирж, 71,4 хувийн ирцтэйгээр Төрийн ордны “Б” танхимд 13 цаг 55 минутад эхлэв.


Чөлөөтэй: С.Одонтуяа, Ш.Түвдэндорж;


Өвчтэй: Ж.Батзандан


Нэг. Ахмад уурхайчдын нийгмийн хамгааллын асуудлаар иргэдээс ирүүлсэн өргөдлийн талаар ажлын хэсгийн санал, дүгнэлт.

Хуралдаанд Уул уурхайн сайд Д.Ганхуяг, Уул уурхайн яамны Бодлогын хэрэгжилтийг зохицуулах газрын дарга Б.Батхүү, Төрийн Захиргаа, удирдлагын газрын дарга Б.Батболд, ахлах мэргэжилтэн Б.Мөнхтогтох, Хүн амын хөгжил, нийгмийн хамгааллын яамны Стратеги, бодлого, төлөвлөлтийн газрын ахлах мэргэжилтэн Ц.Дашдондог, иргэн Д.Орги, Г.Чимэгдэлгэр нар оролцов.

Улсын Их Хурлын Өргөдлийн байнгын хорооны ажлын албаны ахлах зөвлөх С.Заяадэлгэр, зөвлөх Э.Баярмаа нар байлцав.


Иргэдээс ирүүлсэн өргөдлийн талаар ажлын хэсгийн санал, дүгнэлтийг Улсын Их Хурлын гишүүн С.Ганбаатар танилцуулав.

Өргөдөл ирүүлсэн иргэн Д.Орги, Г.Чимэгдэлгэр нар уурхайчдын нийгмийн асуудлын талаар санал, бодлоо хэлэв.

Хэлэлцэж буй асуудалтай холбогдуулан Улсын Их Хурлын гишүүн М.Зоригт, Д.Сарангэрэл, Д.Сумъяабазар нарын тавьсан асуултад Уул уурхайн сайд Д.Ганхуяг, Уул уурхайн яамны Бодлогын хэрэгжилтийг зохицуулах газрын дарга Б.Батхүү, Төрийн захиргаа, удирдлагын газрын дарга Б.Батболд, ахлах мэргэжилтэн Б.Мөнхтогтох нар хариулж, тайлбар хийв. 
Улсын Их Хурлын гишүүн Д.Сумъяабазар, Д.Сарангэрэл нар санал хэлэв.


Байнгын хорооны дарга Р.Бурмаа ахмад уурхайчдын нийгмийн хамгааллын асуудлаар гарах Байнгын хорооны тогтоолын төслийг уншиж танилцуулав.


Тогтоолын төсөлтэй холбогдуулан Улсын Их Хурлын гишүүдээс санал гараагүй.


Р.Бурмаа: -Засгийн газарт чиглэл өгөх тухай тогтоолыг батлах санал хураалт явуулъя.

77,8 хувийн саналаар тогтоол батлагдлаа.


Уг асуудлыг 15 цаг 05 минутад хэлэлцэж дуусав.


Хоёр. Улсын Их Хурлын 2014 оны намрын ээлжит чуулганы хугацаанд хийх ажлын төлөвлөгөө.


Улсын Их Хурлын Өргөдлийн байнгын хорооны ажлын албаны ахлах зөвлөх С.Заяадэлгэр, зөвлөх Э.Баярмаа нар байлцав.

Байнгын хорооны дарга Р.Бурмаа намрын ээлжит чуулганы хугацаанд хийх ажлын төлөвлөгөөний талаар танилцуулав.


Улсын Их Хурлын гишүүд ажлын төлөвлөгөөг дэмжив.


Хуралдаан ирвэл зохих 14 гишүүнээс 9 гишүүн ирж, 64,3 хувийн ирцтэйгээр 15 цаг 08 минутад өндөрлөв.

Тэмдэглэлтэй танилцсан:


ӨРГӨДЛИЙН БАЙНГЫН 
ХОРООНЫ ДАРГА






Р.БУРМАА


Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ







Б.БАТГЭРЭЛ
УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ 

ӨРГӨДЛИЙН БАЙНГЫН ХОРООНЫ 10 ДУГААР САРЫН 08-НЫ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Р.Бурмаа:- Эрхэм гишүүдийн энэ өдрийн амар, амгаланг эрье. Өргөдлийн байнгын хорооны гишүүдийн ирц бүрдсэн. 8 гишүүн байгаа, карт нэмэгдэхээр ирц бүрдэж байна.

Одоо хэлэлцэх асуудлаа та бүхэнд танилцуулъя.


Ахмад уурхайчдын нийгмийн хамгааллын асуудлаар иргэдээс ирүүлсэн өргөдлийг хэлэлцэнэ.


Хоёрдугаар асуудал бол, Улсын Их Хурлын 2014-2015 оны намрын чуулганы хугацаанд Өргөдлийн байнгын хорооны хийх ажлын төлөвлөгөөг батлах гэсэн хоёр асуудлыг өнөөдөр хэлэлцэнэ.


-Хэлэлцэх асуудлаар өөр саналтай гишүүд байна уу?


-Алга байна. 


Хэлэлцэх асуудлыг баталъя.


Нэг. Ахмад уурхайчдын нийгмийн хамгааллын асуудлаар иргэдээс ирсэн өргөдлийг хэлэлцэнэ.


Хуралдаанд байлцуулахаар урьж ирүүлсэн хүмүүсийг танилцуулъя.

Уул уурхайн сайд Ганхуяг, Уул уурхайн яамны Бодлого хэрэгжилтийг зохицуулах газрын дарга Батхүү, Уул уурхайн яамны Төрийн захиргаа, удирдлагын газрын дарга Батболд, Уул уурхайн яамны Төрийн захиргаа, удирдлагын газрын хуулийн хэлтсийн ахлах мэргэжилтэн Мөнхтогтох. Уул уурхайн яамнаас гурван хүн ирсэн байна. Отгонжаргал ирж байгаа. Хүн амын хөгжил, нийгмийн хамгааллын яамны Нийгмийн хамгаалал, бодлогын хэрэгжилтийг зохицуулах газрын ахлах мэргэжилтэн Ганзориг, Нийгмийн даатгалын ерөнхий газрын дарга Уртнасан ирсэн байна, Хүн амын хөгжил, нийгмийн хамгааллын яамны Стратеги, бодлого, төлөвлөлтийн газрын ахлах мэргэжилтэн Ц.Дашдондог ирсэн байна.


Өргөдөл гаргасан Налайхын ахмад уурхайчин Орги гуай ирсэн байна, өргөдөл гаргасан ахмад уурхайчин, иргэн Чимэгдэлгэр гуай ирсэн байна.


Ингээд хуралдаанд уригдаж ирсэн хүмүүсээ танилцууллаа.


Ахмад уурхайчдын нийгмийн хамгааллын асуудлаар иргэдээс өргөдөл ирсэн. Энэ өргөдөл дээр Улсын Их Хурлын гишүүн Ганбаатар, Энхболд, Одонтуяа гишүүд маань ажилласан байгаа. Энэ танилцуулгыг Их Хурлын гишүүн Ганбаатар хийнэ.


Иргэн Орги, Чимэгдэлгэр нарын ахмад уурхайчдаас уурхайчид энгийн иргэдийн адил цалингийн 45 хувьтай тэнцэх хэмжээгээр өндөр настны тэтгэвэр тогтоолгодог бөгөөд дундаж тэтгэвэр нь 273 мянга 854 төгрөг байна. Уурхайчид газрын гүнд болон хүнд, хортой нөхцөлд олон жил ажилласнаас хууч өвчинтэй болж эмчилгээ, сувилгаа шаардлагатай болдог. Иймд хөдөлмөрийн хүнд, хортой, өндөр эрсдэлтэй нөхцөлд ажиллаж байгаад өндөр насны тэтгэвэр тогтоолгосон иргэдэд бусад улсын жишгийг харгалзан газрын гүнд ажилласны нэмэгдэл эсвэл нэг удаагийн нөхөн төлбөр олгож өгөхийг хүссэн өргөдөл ирсэн байгаа. Энэ өргөдөлтэй холбогдуулан Өргөдлийн байнгын хорооноос бусад улс, оронд энэ чиглэлээр ямар хууль тогтоомж, дүрэм журам байдаг юм бэ гэдгээр Их Хурлын судалгаа, шинжилгээний хэлтсээр бас судалгаа хийлгүүлсэн.
Энэ дээр нэлээн хэдэн улс, орны судалгаа, лавлагаа хийлгэсэн байгаа. Үүнтэй холбогдуулан холбогдох яамдаас бас лавлагаа авч энэ чиглэлээр ямар бодлого баримталж байна, ямар боломжууд байна вэ гэдэг талаар судалгаа хийсэн байгаа. Үүнтэй холбогдуулан ажилласан ажлын хэсгийг төлөөлөөд Их Хурлын гишүүн Ганбаатар танилцуулгыг хийнэ.

С.Ганбаатар: -Хурал даргалагчид баярлалаа. Иргэн Д.Орги, Д.Чимэгдэлгэр нарын ахмад уурхайчдаас уурхайчид энгийн иргэдийн адил цалингийн 45 хувьтай тэнцэх хэмжээний өндөр насны тэтгэвэр тогтоолгодог бөгөөд дундаж тэтгэвэр 273 мянга 854 төгрөг байна. Уурхайчид газрын гүнд болон хүнд, хортой нөхцөлд олон жил ажилласнаас хууч өвчинтэй болж эмчилгээ сувилгаа шаардлагатай болдог. Иймд хөдөлмөрийн хүнд, хортой, өндөр эрсдэлтэй нөхцөлд ажиллаж байгаад өндөр насны тэтгэвэр тогтоолгосон иргэдэд бусад улсын жишгийг харгалзан газрын гүнд ажилласны нэмэгдэл эсвэл нөхөн төлбөр олгож өгөхийг хүссэн өргөдлийг Өргөдлийн байнгын хороонд ирүүлсэн байна.

Байнгын хорооны 2013 оны 11 дүгээр сарын 27-ны өдрийн 3 тоот тогтоолоор баталсан Өргөдлийн байнгын хорооны гишүүдийн ажиллах чиг үүргийн хуваарь өргөдөл шийдвэрлэх журмын дагуу эдгээр өргөдлийг шийдвэрлүүлэхээр Улсын Их Хурлын гишүүн Ганбаатар, Одонтуяа, М.Энхболд нарт хуваарилагдсаны дагуу судлан Байнгын хороонд танилцуулж байна.

Өргөдлийн судалсан байдал, уул уурхайд ажиллаж байгаад өндөр насны тэтгэвэр тогтоолгосон иргэдэд төрөөс үзүүлж байгаа хөнгөлөлтийн хувьд энгийн иргэдээс эрт тэтгэвэр тогтоолгодог онцлогтой. Үүнийг Нийгмийн даатгалын сангаас олгох тэтгэвэр, тэтгэмжийн тухай хуулийн 4 дүгээр зүйлийн 3 дахь хэсэгт газрын доор болон хөдөлмөрийн хүнд, хортой нөхцөлд ажилласан жилээс хамааруулан өндөр насны тэтгэвэр тогтоолгох насыг өөр өөр буюу энгийн иргэдээс 5-10 жилийн өмнө байхаар заажээ. Түүнчлэн Хөдөлмөрийн тухай хуулийн 97.1-д үйлдвэрлэлийн осол, хурц хордлогод өртсөн, мэргэжлээс шалтгаалсан өвчнөөр өвчилсөн ажилтанд учирсан хохирлыг нөхөх зорилгоор үйлдвэрлэлийн осол, мэргэжлээс шалтгаалах өвчний даатгалд даатгуулсан эсэхийг үл харгалзан ажил олгогч нь хөдөлмөрийн чадвараа 30 хувь алдсан ажилтанд 5 сар, 31-50 хувь алдсан ажилтанд 7 сар, 51-70 хувь алдсан ажилтанд 9 сар, 71 хувиас дээш алдсан ажилтанд 18 сарын цалингийн дундажтай тэнцэх хэмжээний нөхөн төлбөрийг 1 ба түүнээс дээш удаа олгохоор заажээ.

Үүний дагуу уул уурхайд ажиллаж байгаад хөдөлмөрийн чадвараа алдсан ажилтанд тухайн ажил олгогчоос нөхөн төлбөр олгодог бөгөөд өргөдөл гаргагчдын ажиллаж байсан Налайхын уурхай 1989 онд татан буугдсан тул Хөдөлмөрийн тухай хуулийн 97.4-т улсын болон орон нутгийн төсвөөс санхүүждэг бүх шатны байгууллага, төрийн болон орон нутгийн өмчийн оролцоотой 51 буюу түүнээс дээш хувьтай хуулийн этгээд татан буугдсан, төлбөрийн чадваргүй болж дампуурсны улмаас хариуцагчгүй болсон тохиолдолд ажилтанд олгох нөхөн төлбөрийн асуудлыг Засгийн газар нутгийн захиргааны байгууллага тусгайлан шийдвэрлэж болно гэж заасны дагуу дээр заасан нөхөн төлбөрийг төрөөс олгожээ.

Ингэхдээ, Засгийн газар 2001 оны 146, 2003 оны 65, 2004 оны 116, 2011 оны 116, 2012 оны 45 дугаар тогтоолоор үйлдвэрлэлийн осол, мэргэжлээс шалтгаалсан өвчний улмаас тахир дутуу болж хөдөлмөрийн чадвараа алдсан иргэдэд таван удаагийн нөхөн төлбөрийг Засгийн газрын нөөц сангаас олгосон байна. Үүнд уул уурхайн салбарт ажиллаж байгаад тахир дутуу болсон иргэд хамрагджээ. Эндээс үзэхэд аж ахуйн нэгж нь татан буугдсан иргэдэд төрөөс нөхөн төлбөрийг олгож байгаа хэдий ч энэ нь тогтмол олгохоор хуульд заагаагүй, 1 ба түүнээс дээш удаа олгохоор заасан практикт 1-7 жилийн хугацаанд зөвхөн 1 удаа 300 мянга орчим төгрөг олгож байгаа нь уурхайчдын хөдөлмөрийн чадвар алдалт, өвчлөл, түүнд шаардагдах эмчилгээний зардалтай харьцуулбал харьцангуй бага байна.

Өндөр насны тэтгэвэр тогтоолгосон хөдөлмөрийн чадвараа алдсан иргэний хувьд нөхөн төлбөрийн асуудлыг Хөдөлмөрийн тухай хуулийн 97 дугаар зүйлд заасны дагуу зохицуулж байгаа бөгөөд хөдөлмөр эрхэлж байгаа, хөдөлмөрийн чадвараа алдсан иргэний хувьд нөхөн төлбөрийн асуудлыг нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд заасны дагуу хөдөлмөрийн чадвараа алдсан хувь, хугацаа зэргээс шалтгаалан тэтгэвэр, тэтгэмж олгох замаар зохицуулж байна.

Хүн амын хөгжил, нийгмийн хамгааллын сайдын 2013 оны 1 дүгээр сарын 16-ны өдрийн 1/42 тоот албан бичигт ахмад уурхайчдад гүнд ажилласны нэмэгдэл олгох нь нийгмийн даатгалын сангаас зарцуулах даатгуулагч өндөр наслах болон бусад эрсдлийг хуваалцах зохицуулалт биш тул улсын төсвөөс эсхүл тусгай сангуудаас ийм нэмэгдлийг санхүүжүүлэх нь зүйтэй юм. Түүнчлэн нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах замаар уг сангаас төлбөр хэлбэрээр гаргуулах талаар судлах боломжтой гэж хэлсэн байна. Мөн холбогдох тооцоо, судалгаа, үндэслэлүүдийг бас ирүүлсэн байна. 


Түүнчлэн Уул уурхайн сайдын 2014 оны 6 дугаар сарын 9-ний өдрийн 1/1398 тоот албан бичигт эх орныхоо бүтээн байгуулалт, хөгжилд үнэтэй хувь нэмрээ оруулж явсан ахмад уурхайчдын хөдөлмөрийг үнэлж, хүндэтгэн үзэж уул уурхайн салбарт хүнд, хортой нөхцөлд ажиллаж байгаад мэргэжлээс шалтгаалан өвчний улмаас хөдөлмөрийн чадвараа алдсан уурхайчдад нэг удаагийн нөхөн төлбөр олгох тухай шийдвэрийн төсөл боловсруулах үүрэг бүхий Хөдөлмөрийн яам, Хүн амын хөгжил, нийгмийн хамгааллын яам, Эрдэс баялгийн салбарын Ахмадын нэгдсэн холбоо, Геологи, уул уурхайн Нүүрс ассоциацийн төлөөлөл багтсан ажлын хэсгийг байгуулж нарийвчилсан судалгаа, нөхөн олговор олгох боломжийн талаар холбогдох яамдтай хамтран ажиллаж байна хэмээн дурджээ.

Гадаадын зарим орны туршлагын талаар.


Гадаадын улс орнууд дахь уурхайчдын тэтгэврийн зохицуулалтыг судлан үзвэл ХБНГУ-ын Нийгмийн хамгааллын тухай кодексын 6 дугаар бүлгийн 40 дүгээр зүйлд зааснаар 40 наснаас хойш уурхайчнаар 10-аас доошгүй жил ажилласан, 25-аас доошгүй жил тэтгэврийн шимтгэл төлсөн бол газрын доор ажилласан тохиолдолд нийтлэгээр тогтоосон хугацаа, өндөр насны тэтгэвэр тогтоолгох нас 65 наснаас 5 жилийн өмнө өндөр насны тэтгэвэр тогтоолгох эрхтэй байхаар заажээ. Мөн кодексын 45.1-д хөдөлмөрийн чадвар нь доройтсон нь эмнэлгийн дүгнэлтээр тогтоогдсон бол эрт 60 наснаас өмнө өндөр насны тэтгэвэр тогтоолгож болохоор заажээ.


ОХУ-ын Тэтгэврийн тухай хуулийн 27.1.11-д газрын гүнд ба ил уурхайд уурхайн үндсэн мэргэжлээр ажлын бүтэн өдрөөр 20-оос доошгүй жил ажилласан иргэний өндөр насны тэтгэврийг нас харгалзахгүй тогтооно гэж заажээ. 2010 оны 4 дүгээр сард баталсан хуулийн дагуу уурхайд тодорхой мэргэжлээр ажиллаж байгаад өндөр насны тэтгэвэр тогтоолгосон уурхайчдад нөхөн төлбөр олгодог бөгөөд нүүрсний уурхайнууд улсын тэтгэврийн санд төлбөр төлж тусгайлан сан бүрдүүлсэн тухайн сангаас нэмэлт нөхөн төлбөрийг өндөр насны тэтгэвэр тогтоолгосон уурхайчдад олгодог байна.


Казахстан улсын Тэтгэврийн тухай хууль тогтоомжид зааснаар нийт 20-оос доошгүй жил, үүнээс 10-аас доошгүй жил уурхайн гүнд, хүнд ба хортой нөхцөлд ажилласан тохиолдолд сар бүр улсын төсвөөс тусгай тэтгэмж олгодог байна. Украины хууль тогтоомжид зааснаар хүнд ба хортой нөхцөлд хамаарах мэргэжлээр ажиллаж байгаад  хөдөлмөрийн чадвараа алдсан уурхайн ослоор нас барсан уурхайчны ар гэрт орон сууцны нөхцөлийг сайжруулах, мөнгөн тусламжийг улсын төсвөөс олгохоор заасан. Түүнчлэн гүний уурхайд 15-аас доошгүй жил ажилласан уурхайчны их, дээд сургуульд элссэн хүүхдийн сургалтын төлбөрийг улсын ба орон нутгийн төсвөөс санхүүжүүлэхээр заажээ.

Санал, дүгнэлт. 


Ийм хүнд, хортой нөхцөл, газрын доор ажиллаж буй иргэдийн нийгмийн баталгааг хангах, тэдгээрт хөдөлмөрийн чадвар алдсаны нөхөн төлбөр олгох талаарх эрх зүйн зохицуулалтыг боловсронгуй болгох асуудлыг судлан шаардлагатай тохиолдолд хуулийн төсөл боловсруулах, Засгийн газарт чиглэл өгөх нь зүйтэй гэж үзэж байна. Засгийн газар энэ талаар баримталж буй бодлого, улс орны эдийн засаг, нийгмийн онцлогт тохируулан оновчтой хувилбарыг сонгох шаардлагатай бөгөөд дараах асуудлуудыг анхаарах нь зүйтэй. Үүнд Хөдөлмөрийн тухай хуулийн 97 дугаар зүйлд заасан үйлдвэрлэлийн осол, мэргэжлээс шалтгаалах өвчний улмаас хөдөлмөрийн чадвараа алдсан иргэдэд олгох нөхөн төлбөрийг ажиллаж байсан аж ахуйн нэгж нь татан буугдсан тохиолдолд төрөөс хариуцаж болохоор заасан бөгөөд олгохгүй ч байж болохоор байна. Мөн олгох давтамжийн хувьд тодорхой бус байгааг анхаарах. 

Эдгээр иргэдийн хувьд өндөр насны тэтгэвэр тогтоолгоход хугацаа нь 5-10 жилийн өмнө боловч энгийн нөхцөлөөр тэтгэвэр тогтоолгож буй иргэдтэй адил хувь хэмжээтэй байгааг эргэж харах. Төрөөс хариуцах дээрх нөхөн төлбөрийн эрсдлийг тооцож газрын доор болон хүнд, хортой нөхцөлд ажиллаж буй иргэдийн хувьд байгууллагаас төлөх нийгмийн даатгалын шимтгэлийн хувь хэмжээг нэмэгдүүлэх боломжтой эсэхийг судлах гэсэн ийм санал, дүгнэлтийг та бүхэнд танилцуулж байна.

Р.Бурмаа: -Хэлэлцэж буй асуудалтай холбогдуулан асуулт асуух гишүүд нэрээ өгнө үү.

Зоригт, Сарангэрэл, Сумъяабазар гишүүн.

-Зоригт гишүүн асуултаа асууя.
М.Зоригт: -Өнөөдөр бид чухал асуудал хэлэлцэж байгаа. Манай ажлын хэсгийнхэн, Их Хурлынхан нэлээн сайн ажиллаж, олон орны туршлага судалж, ялангуяа өргөдөл гаргасан хүмүүстэй уулзсан байна, холбогдох байгууллагатай ажиллаж, асуудлаа сайн ойлгосон байна. Бидний энэ гаргах шийдвэрийг цаашлаад Засгийн газрын бүтцийн байгууллагууд анхаарч маш сайн шийдэх ёстой.

Хоёрдугаарт, цаг хугацааны хувьд өргөдөл гаргасан хүмүүс маань анх энэ асуудлаа хөөцөлдөж эхэлснээс хойш долоо, найман жил өнгөрч байна гэж байгаа юм. Энэ байдлаар Засгийн газар бас цааш нь явчих вий дээ. Долоо, найман жил биш, долоо, найман сард нь багтаагаад энэ асуудлыг нааштайгаар шийдэж өгөхгүй бол болохгүй. Ер нь Монгол Улс хөгжье гэвэл яах ч аргагүй уул уурхайг хөгжүүлэхээс өөр арга байхгүй. Уул уурхайн борлуулалтаас бид мөнгө босгож байж бусад бүх салбараа босгоно. Уул уурхайн салбарт ажиллаж байгаа хүмүүсээ бид ингэж харахгүй бол болохгүй.

Ингээд надад хоёр л асуулт байгаа юм. Газрын доор болон хүнд, хортой нөхцөлд ажиллаж байгаа гэдгээ тодорхойлоход, үйлдвэрлэлийн тал гэж би ойлгоод байгаа юм. Жишээлбэл, Ганхуяг сайд аа, танай яамны харьяанд Авран хамгаалах алба гэж байдаг. Налайхад аврах анги гээд бид яриад сурчихсан байгаа. Тэндэхийнх нь эд нараас дутахааргүй хүнд нөхцөлд ордог. Ажил, үүрэг нь манай Онцгой байдлынхантай ижил төстэй боловч бүх л юманд явж байдаг. Манай Онцгой байдлынхан бол цаагуураа онцгой нөхцөл байдалтай холбогдуулаад байнгын шагнал урамшуулал, дэмжлэг авчихдаг. Яг танай яамны харьяа аврах ангийнханд юу ч байхгүй. Тэрийг онцгой байдлынхтай нь ижилсүүлж өгөх ёстой юм шиг байгаа юм. Нэг ангид зориулсан юм гарна гэж байхгүй байх л даа. Онцгой байдлын албаныхантай нь дүйцүүлж өгөх юмыг танайх оруулж шийдүүлэхгүй юм уу?

Хоёрдугаарт, тэтгэвэрт гарчихсан хүмүүсийн тэтгэвэр, тэтгэмжийн асуудлыг бид ярихын зэрэгцээ өнөөдөр ажиллаж байгаа хүмүүс яах юм бэ? Уурхайд хортой нөхцөлд ажилласныхаа төлөө бид тэтгэвэр, тэтгэмжийг нь нэмээд өгчих юм байна. Уг нь ажиллаж байх нөхцөлд нь эрүүл мэндийн байнгын мониторинг хийж байх ёстой. Хувийн хэвшлийнх байна уу, төрийн хэвшлийнх байна уу гэдгээсээ үл хамаараад хортой нөхцөл л бол хуулиар бид зааж өгөөд улирал тутам эсвэл сар тутам ажиллагсад нь эрүүл мэндийн үзлэгт орж байх ёстой. Эрүүл мэндийн үзлэгт орж байна гээд зүгээр нэг өрхийн эмнэлэгт үзүүлээд тамга даруулчихдаг биш, тусгайлсан мэргэшсэн тэр мониторинг хийдэг алба нь ажиллаж байх ёстой. Миний санахад Мэргэжлийн өвчин судлалын төв гэж байгууллага байгаа. Өнөөдөр би тэр байгууллагын хүмүүс ирэх болов уу гэсэн алга байна. Мэргэжлийн өвчин судлалын төв Эрдэнэ сайдын яаманд байна уу, Хөдөлмөрийн яаманд явж байна уу?
Жишээлбэл, байнгын мониторинг хийж хортой, хоргүй нөхцөлийг нь тодорхойлоод, тэнд ажиллаж байгаа ажиллагсдын нөхцөл байдлыг тодорхойлж байх ёстой тэр байгууллага нь хаана явж байгаа нь ойлгогдохоо больчихсон. Хөдөлмөрийн яаманд гэх юм, Эрдэнэ сайд ч юм шиг, Эрүүл мэндийн яам ч юм шиг. Энэ эзэнгүйдэл болоод яг байнгын мониторинг хийх мэргэжлийн байгууллага нь бүр хэцүүдчихсэн. Би саяхан явж байгаад байрных нь хажуугаар өнгөрсөн. Тэр байшин ер нь нурж унах нь ээ. Аль хэдийн эзэнгүйдчихсэн байгаа юм. Энэ асуудалтад хэн хариулахыг би мэдэхгүй байна л даа. Энд Уул уурхайн яам байна, Эрдэнэ сайдын яам байна. Өөр хүн байхгүй юм байна. Яг энэ асуудлаа мэддэг Хөдөлмөрийн яам, Эрүүл мэндийн яамныхан байсан бол хэрэгтэй байх байсан юм. Миний асуулт байнгын мониторингтой холбоотой, аврах ангийнхантай холбоотой байгаа.

Дахиад хэлэхэд долоо, найман жил биш, долоо найман сард нь багтаагаад энэ асуудлыг барагдуулж өгөөрэй. Үнэхээр ахмадууд маань цөөрөөд хорогдоод байна шүү дээ. Үлдсэн хэд нь ч гэсэн дамжин шилжиж байдаг тэр нөхцөлөөр нь хангаж өгөх ёстой. Энэ санал дээр байна гэж би харсан. Зөв үү. Баярлалаа.

Р.Бурмаа: -Хоёр яамнаас хариулах уу.

-Уул уурхайн сайд Ганхуяг.

Д.Ганхуяг: -Баярлалаа. Өргөдлийн байнгын хороо маш чухал сэдвийг хөндөж байна гэж ингэж ойлгож байна.
Монгол Улс бол Монгол Улсын эдийн засгийн хөгжил, тогтвортой хөгжил, энэ бүхэн ойрын ирээдүйд уул уурхайн салбараас хамаарах нь ойлгомжтой байгаа. Энэ салбарыг гол авч явж байгаа хүмүүс бол уурхайчид. Хүнд, хортой нөхцөлд ажиллаж байгаа уурхайчдын тэтгэвэр, тэтгэмжийн асуудлыг авч үзэж Засгийн газарт чиглэл өгөхөөр ажиллаж байгаа юм байна. Үүнийг дэмжиж байна гэж хэлэх байна. Ингээд Зоригт гишүүний асуултад хариулъя.
Налайхад байдаг аврах анги Уул уурхайн яамны харьяанд байдаг. Сая Засгийн газар хуралдаад 2015 оны төсвийн тухайд ер нь судалж үзсэн. Онцгой байдлын ерөнхий газартаа байх нь зүйтэй юм байна гэдэг шийдвэр Засгийн газар дээр гарсан. Онцгой байдлын ерөнхий газарт шилжихээр болж байгаа гэдгийг хэлье. Аврах ангийн хүмүүс тэдний тэтгэвэр, тэтгэмж, ажиллах нөхцөл, аврах ангийн тоног төхөөрөмжийг сайжруулах чиглэлд цаашдаа ажиллах шаардлагатай гэж ойлгож байна.
Хүнд, хортой нөхцөлд ажиллаж байсан хүмүүст 2001, 2003, 2004, 2007, 2011, 2012 он гээд, тухайн үед нэг сарын цалинтай тэнцэх төвшний тодорхой тэтгэмжүүд олгогдож ирсэн ийм байдалтай байгаа. Ажлын хэсгийн ахлагч Ганбаатар гишүүн ажлын хэсгийн санал, дүгнэлтдээ түрүүн хэлж байсан. Өгч болох юм шиг, болохгүй ч юм шиг. Гэхдээ тогтвортой өгөх, байнга өгөх энэ асуудлыг тодорхой болгох нь зүйтэй гэдэгтэй санал нэг байна. 

Уул уурхай хөгжсөн бусад орнуудад НҮБ-ын 176 дугаар конвенц гэж байна. Энэ бол ерөөсөө уурхайчдын эрүүл ахуй, аюулгүй байдалтай холбоотой конвенц байгаа. Түүнийг судлаад, тэр конвенцэд элсэн орох хуулийн төслийг Засгийн газраар хэлэлцүүлээд Улсын Их Хуралд өргөн барихад бэлэн болсон байгаа. Үүний дагуу эрүүл мэнд, аюулгүй байдал, эрүүл ахуйтай холбоотой эрх зүйн орчныг тусад нь бүрдүүлэх шаардлагатай юм байгаа. Тэгээд тусад нь бүрдүүлэх зорилттойгоор ажиллаж байна. Энэ конвенцэд элсэн орсноор олон улсын байгууллагатай хүний эрх талаасаа, эрүүл ахуйн талаасаа хамтарч ажиллах ийм боломжууд бүрдэж байна гэж ингэж хэлэх байна.

Р.Бурмаа: -Ганбаатар гишүүн асуултад хариулчхаад, дараа нь Нийгмийн хамгааллын яамныхан Зоригт гишүүний асуултад нэмэлт хэлчхээрэй.
С.Ганбаатар: -Баярлалаа. Би өөрөө ажлын хэсгийн гишүүн учраас саналын хэлбэртэй хэдхэн зүйлийг хэлэхийг зөвшөөрнө үү. Нэгдүгээрт, ажлын хэсэгт ажиллаад байж байхад бодогдсон, цаашид энэ үүрэг, даалгаврыг Засгийн газарт өгч байгаатай холбогдуулаад анхаарах хэдэн зүйл байгаа. 

Нэгдүгээрт, ялангуяа Хөдөлмөрийн яам, холбогдох бусад яамд судалгааны материалуудыг энэ удаад боломжийн бэлдэж оруулж ирсэн байна. Цаашид энэ чигээрээ байгаарай гэдэг санааг хэлээд манай ажлын албаныхан энэ дээр ажилласны хувьд зөвхөн Налайх дээр гэж тодруулж, Налайхад байгаа ахмад уурхайчид, нас барсан уурхайчид хүнд, хортой нөхцөлд ажиллаж байсан гэдгээр тодорхойлж, шийдвэрээ хүчтэй гаргаж өгөөрэй гэдгийг би нэгдүгээрт хэлье. Ажлын хэсэг дээр үүнийг нэлээн товойлгочвол хүсэлт, анхны өргөдөлд орж ирсэн зүйлүүдээс гажих гээд байсан.
Та нар хар даа, зөвхөн гүний уурхай гэдгээр ингээд хавтгайруулаад явчихвал, Оюутолгойн гүний уурхай энд бас орох нь байна шүү дээ. Яг цаад логикоороо гүний уурхайд ажиллаад хувийн нэг бизнесменд хүчтэй ашиг нэмж бий болгоод эрүүл мэндээр нь золиосолж хувийн бизнесмен ашиг олоод, дараа нь тэр хүний золиослогдсон эрүүл мэндийн төлөө багш, эмч нарын татварын мөнгөнөөс мөнгө өг гэдэг логик эндээс гарч ирээд байгаа юм. Налайхын уурхайд ажиллаж, зовж, зүдэрч байсан хүн ямар ч хувийн ашиг сонирхол байхгүй. Харин энэ хотыг хөлдөөхгүй авч гарахын тулд эрүүл мэндээ золиосолж явсан гэдэг утга агуулгаар нь энэ дээр онцгойлж тавьж гаргаж өгөөрэй.

Хоёрдугаар зүйл бол, энэ дээр би бас зарим зүйлийг тодруулж өгөхийг хүсэж байгаа нэг зүйл бол олон улсын хөдөлмөрийн байгууллагын зарчимд хүнд, хортой нөхцөлтэй ажил гэж байх ёсгүй гэж онолын хувьд ярьж байгаа юм. Тэртэй тэргүй, Монголд одоо байгаа нь үнэн. Нэгэнт хүн уурхайн гүнд, хүнд, хортой нөхцөлд ажиллаж л байгаа бол тэнд хөдөлмөр хамгаалалд нь хэн нэгэн бизнесмен мөнгө зарцуулахгүй ашиг хийж байна гэж тооцдог. Бөөрөө доргиогоод вибратороор хад цохиж байгаа бол тэр доргилтыг хамгаалдаг юм уу, эсвэл 15 минут тутамд хүний ээлжийг сольдог юм уу, тэр юм нь байх ёстой. Тэр мөнгөө хэмнэж байна гэсэн үг. Тэгэхээр хөдөлмөр хамгааллыг чамбайруулах, түүнд зориулах мөнгийг нь тодорхой гаргах гэдэгтэй холбож ярихгүй бол, энэ тогтоол гарахдаа мэргэжлийн биш болчих вий гэж санаа зовж байгаа шүү.

Гуравдугаарт, энэ надтай холбоотой юм шиг болчхоод байна. Геологи, уул уурхайн үйлдвэрчний холбоо гэж байгаа биз дээ? Өргөдөл гаргасан тэр хүмүүсийг ажилд нь оруул, жаахан хөдөлгө л дөө. Тэд нар чинь салбарын хэлэлцээрээр үүнийг ярих ёстой шүү дээ. Салбарын хэлэлцээр дээр энэ зовлонгоо ярьж шийдвэр гаргах ёстой. Салбарын хэлэлцээрээсээ Уул уурхайн яам нь энэ рүү орж ирээд, энэ нь мэргэжлийн болно шүү дээ. Энэ дээр нь болно, энэ дээр нь болохгүй гэдэг юмаа хоорондоо яриад. Салбарын хэлэлцээр бол яг хөдөлмөр хамгаалал, нийгмийн талт хэлэлцээр шүү дээ. Салбарын хэлэлцээрийг алгасчихсан юм шиг надад харагдаад байгаа юм. Тэнд байгаа зүйл, заалтууд юу байгаа юм бэ? Тэр хүмүүс маань байдаг тэнхээгээрээ л ажиллаж байгаа байх. Та нарын насаараа төлсөн татвараар тэд цалинжиж явж байгаа. Үүрэг нь та нарын төлөө хөлөө хугалах гээд гүйгээд явах ёстой. Би тэнд зургаан жил ажилласан нь үнэн. Та нарын татварын мөнгөөр зүгээр амьдрах аргаа хийгээд явж байгаа хүн байгаа гэж би бодохгүй байна. Тэд нарыг ажилд нь оруулна гэж би бас найдаж байгаа. Ингээд гурван саналыг дараагийн ээлжид аваад, ялангуяа яг Налайх гэдэг дээр нь анхаарах юм бол шийдвэр гараад, нөгөө зүдэрсэн хүмүүсээ хамгаалах сэтгэл бүгдэд байна шүү дээ. Би Зоригт гишүүнтэй санал нэг байна. Үүнийгээ хурдан шийдье гэвэл тодорхой тэр хэсэг дээрээ анхаарахгүй бол нэлэнхүйд нь нялзаачих юм бол бас удчих вий гэж санаа зовж энэ зүйлийг би дараагийн шийдвэрүүдэд анхаараасай гэж хүсэж байна. Баярлалаа.
Р.Бурмаа: -Ганбаатар гишүүний гаргаж тавьж байгаа асуудал бол хоёр янзын асуудал байна шүү дээ. Нэг нь төрийн өмчит Налайхын нүүрсний уурхайд ажиллаж байгаад тухайлбал өргөдөл гаргасан хоёр иргэн маань. Нөгөө нь хувийн өмч болон бусад уурхайнуудад ажиллаж байгаа хүмүүс гээд. Энэ санал дээр байгаа төрөөс хариуцах дээрх нөхөн төлбөрийн эрсдлийг тооцож газрын доор болон хүнд, хортой нөхцөлд ажиллаж буй иргэдийн хувьд байгууллагаас нь төлөх нийгмийн даатгалын шимтгэлийн хувийн хэмжээг нэмэгдүүлэх боломжтой эсэхийг судлах гэсэн санал ажлын хэсгээс оруулж ирсэн байгаа юм. Энэ дээр манай холбогдох яамдын хүмүүс маань саналаа хэлэх үү?
Энэ танилцуулга дээр бас гарсан байна. Тухайлбал, ОХУ-ын жишээн дээр нөхөн төлбөрийг нэмж олгодог, нүүрсний уурхайнууд улсын тэтгэврийн санд төлбөр төлөөд тусгайлан сан бүрдүүлээд тэр сангаасаа нэмэлт нөхөн төлбөрийг өндөр насны тэтгэвэр тогтоолгосон тохиолдолд уурхайчдад олгодог гээд байна. Энэ жишгийг манайд авч хэрэгжүүлэх ямар боломжууд байна вэ? Одоогийн байдлаар энэ хүмүүс маань мэргэжлийн юм уу, хүнд өвчтэй болсон тохиолдолд л аваад байна шүү дээ. Түүнээс биш, яг хүнд нөхцөлд ажилласныхаа дараа тэтгэвэр тогтоолгохдоо авч байгаа тэтгэвэр, тэтгэмж нь хүрэлцээгүй байна, 1995 он хүртэл цалингийн 60 хувийг тэтгэвэрт авч байсан бол одоо тэр нь багассан байна гэдэг асуудал яриад байгаа. Энэ дээр хоёр яамны, Нийгмийн даатгалын ерөнхий газраас аль, аль нь саналаа хэлэх үү?
-Протоколд орж байгаа учраас нэрээ хэлээд явчхаарай.
Б.Батхүү: -Уул уурхайн яамны Бодлогын хэрэгжилтийг зохицуулах газрын дарга. Манай сайд түрүүн хэлсэн. Сайдын тушаалаар уул уурхайн салбарт хүнд, хортой нөхцөлд ажиллаж байгаад мэргэжлээс шалтгаалах өвчний улмаас хөдөлмөрийн чадвараа алдсан уурхайчдад нөхөн олговор олгох чиглэлээр ажлын хэсэг ажиллаж байгаа. Ажлын хэсгийн хүрээнд энэ асуудал нэлээн судлагдаж байгаа. Энэ чиглэл дээрээ ажлын хэсгийн хүрээнд саяын хэлсэн асуудлуудыг нэмж ярилцаад шийдвэрлэх боломжтой гэж үзэж байгаа юм.
Р.Бурмаа: -Хүн амын хөгжил, нийгмийн хамгааллын яамнаас хариулъя.

Ц.Дашдондог: -Хүн амын хөгжил, нийгмийн хамгааллын яамны Стратеги, бодлого, төлөвлөлтийн газрын ахлах мэргэжилтэн. Гишүүдийн асуулттай холбогдуулан хэлэхэд тэтгэврийг хөнгөлөлттэй нөхцөлөөр тогтоох асуудал 1995 оноос өмнө бас ялгаатай байсан л даа. Бурмаа даргын сая хэлдэг 60 хувь гээд байгаа, ер нь тэтгэврийн нас хэвийнхээсээ 5-10 жилийн наана, тэтгэвэр боддог хувь нь бас ялгаатай байсан. Хэвийнхэн нь ч цалингаасаа хамаарсан ялгаатай. Жишээлбэл, 200 төгрөгийн цалинтай хүн гэхэд 100 хувиар, 90 хувиар, 1000 төгрөгийн цалинтай хүн бол хэвийн нөхцөлд 45 хувь байсан бол газрын доорх нөхцөлөөр 55 хувиар ч гэдэг юм уу, ийм ялгаатай хувьтай байсан. Тэгээд Нийгмийн даатгалын багц хууль 1995 онд шинэчлэгдэх үед оруулж байгаа хувь нэмэр нь адилхан байгаа л даа. Өөрөөр хэлбэл, хэвийн нөхцөлд ажиллаж байсан иргэд тэтгэврийн даатгалын санд тухайн үед 19 хувиар, одоо 14 хувиар шимтгэл төлж байгаа. Уул уурхайн салбарт ажиллаж байгаа болон гүний уурхайд ажиллаж байгаа иргэн ч гэсэн бас адилхан 14 хувиар шимтгэл төлж байгаа. Оруулж байгаа хувь нэмэр нь адилхан, тэтгэвэр боддог арга нь бас адилхан байгаа.

Бусад орнуудын туршлагаас аваад үзсэн ч гэсэн насны хувьд харьцангуй хөнгөлөлт үзүүлдэг ийм тал байгаа. Ганбаатар сая гишүүний танилцуулгад ч гарч байна. ОХУ таван жилийн наана тэтгэврээ тогтоолгодог. Манай иргэдийн хувьд газрын доор ажиллаж байгаа иргэдийн хувьд эрэгтэй хүн 20 жил ажиллаад 10 жил энэ нөхцөлд ажиллавал 50 настайдаа тэтгэвэр тогтоолгох эрх нээлттэй байгаа. Энэ хуулийн заалтыг тэтгэврийн шинэчлэлийн Нийгмийн даатгалын бодлогыг тодорхойлж 1995 оноос эхлээд зах зээлийн харилцаанд шилжих үеийн бодлого тодорхойлохдоо олон улсын жишиг хандлагыг бариад ийм чиглэлээр 1 хувь тогтоогоод, 20-оос илүү ажилласан жил тутамд нь тодорхой хэмжээний 1,5 хувийн өөрчлөлт хийгээд явж байгаа. Тэр үед байсан хувиас ч гэсэн зарим тохиолдолд иргэн бүрээр авч үзвэл ялгаатай тогтоож байсан ийм юм ажиглагддаг. Ийм байдлаар авч байгаа.

Зоригт гишүүний асуугаад Мэргэжлийн өвчин судлал, эмнэлэг хөдөлмөр магадлах төв гээд хуучин манай яам, тэр дундаа Нийгмийн даатгалын ерөнхий газрын харьяанд ажиллаж байсан. Хөдөлмөрийн нөхцөл, аюулгүйн ажиллагааны тухай хууль батлагдсантай холбогдуулаад хөдөлмөрийн нөхцөлийн асуудал энэ төвд шилжээд 2012 оны бүтэц, зохион байгуулалтаар Хөдөлмөр эмнэлгийн магадлах төв гэсэн нэртэй болоод Хөдөлмөрийн яам руу шилжсэн байгаа. Бодлого, үйл ажиллагаа нь хөдөлмөрийн яам руу дамжиж хэрэгжиж байгаа.
Манай Нийгмийн даатгалын байгууллагатай мэргэжлээс шалтгаалсан өвчний улмаас тахир дутуу болсон иргэдийн хувь хугацааг тогтоох үүрэг нь хуучин Мэргэжлийн өвчин судлалын төв буюу одоо Хөдөлмөрийн яамны харьяанд байгаа энэ байгууллагуудаар хариуцаж гүйцэтгэж байгаа. Энэ чиглэлээр хамтарч ажиллаж байгаа гэдгийг хэлье гэж бодож байна.

Шимтгэлийн хувь хэмжээг нэмэгдүүлэх, ер нь төрөөс тэтгэврийн талаар 2020-2030 онд баримтлах үзэл баримтлалын төсөл боловсруулж байгаа. Засгийн газар дээр энэ үзэл баримтлал яригдсан. Одоо яамдаас санал аваад Их Хурлаар орох байх. Энэ дээр гол нь хөдөлмөрийн хортой, хүнд нөхцөл, газрын доорх нөхцөл, хэвийн бус нөхцөлд ажиллаж байгаа иргэдийн хувьд шимтгэлийг нь ажил олгогч нь хариуцах замаар салбарын болон бусад даатгалын хэлбэрийг тэтгэврийн насанд хүртэл нь тэр даатгалын хэлбэрээр явуулах гэсэн ийм шинэ санаа байгаа. 
Ер нь бусад оронд салбарын даатгалаар явдаг. Одоо манай нийгмийн даатгалын сангаас өндөр насны тэтгэвэр тогтоож байгаа босго намхан байгаа. Өөрөөр хэлбэл, 60, 55 наснаас гадна 50 настай, тэр дундаа 45-тай. Сонгодог урлаг, урлагийн байгууллагад ажиллаж байгаа иргэд ч гэсэн нас харгалзахгүйгээр тогтоодог. Үүнийг гадны судлаач, шинжээчид дүгнэж хэлэхдээ босго нэлээн намхан байна. Ийм учраас даатгалын сангийн насны асуудал, тэтгэврийн тогтолцоогоо “өндөр насны” гэдэг агуулга руу нийцүүлэх ёстой гэдэг ийм санааг бас хэлдэг юм. Тэтгэврийн бодлогын хүрээнд нэлээн тодорхой болж судлагдаж цаашаа явах байх гэсэн ийм саналтай байна.
Р.Бурмаа: -Сарангэрэл гишүүн.

Д.Сарангэрэл: -Манай Байнгын хорооны зорилго бол нэг ч гэсэн иргэний, нэг ч гэсэн хүний асуудлыг хэлэлцээд амьдралд нь өөрсдийнх нь хүсэлд нийцсэн шийдвэр гаргахын төлөө ингэж эрмэлзэж байдаг. Тэр ч үүднээсээ өнөөдөр уурхайчдын маань тавьсан энэ хүсэлтийг манай Байнгын хороо  хуралдаад тодорхой шийдвэр гаргаж цаг хугацаатай үүнийг биелүүлэх ийм шийдвэр гаргаасай гэж Байнгын хорооны гишүүний хувьд хүсэж байгаа юм.

Өнөөдөр манай ажлын албаныхны өгсөн мэдээллээр бол газрын доор хүнд нөхцөлөөр ажилласан 397 уурхайчин тэтгэврээ тогтоолгочхоод байж байгаа юм байна. Ер нь газрын доор хүнд нөхцөлөөр ажилласан уурхайчид маань 1995 оныг хүртэл цалингийнхаа 60 хувьтай тэнцэх тэтгэвэр авч байсан юм байна. 1995 оноос хойш 45 хувьтай тэнцэх тэтгэвэр авдаг болжээ. Үүнээс болоод амьдрал ахуй хэцүү байна, гундуухан амьдарч байна гэдэг хүсэлтээ илэрхийлсэн байна. Өнөөдөр асуудал 45, 60 хувьд байгаад байна уу, үүнийг шийдүүлэх тийм хүсэлт манай уурхайчдын дунд байна уу гэдгийг би уурхайчдынхаа төлөөллөөс нэгдүгээр асуухыг хүсэж байна.

Хоёрдугаарт, энд бидэнд өгсөн мэдээллээс нэг ноцтой мэдээлэл байгаад байгаа юм. Гүний нэмэгдлийг олгох нь зүйтэй гэдэг шийдвэр Монгол Улсын Үндсэн хуулийн цэц 2005 онд гаргаад өнөөдөр 9 жил өнгөрсөн байна. Тухайн үедээ манай Нийгмийн хамгаалал, хөдөлмөрийн яамны сайд болон газрын дарга нар суугаад Цэцийн энэ шийдвэрийг хэрэгжүүлэх нь зүйтэй гэдэг дээр тогтсон боловч 9 жил өнөөдрийг хүртэл ямар ч ажил хийгдээгүй байна.

Өнөөдөр 397 уурхайчдад 18 сарын цалингийн дундажтай нь тэнцэх нэмэгдэл өгье гэхээр нэг хүнд 5 сая буюу ойролцоогоор 2 тэрбум төгрөгийн ачаалал төсөв дээр буух гээд байгаа юм байна л даа. Тэгэхээр өнөөдөр Цэцийн шийдвэр биелэгдээгүй байгаа. Саяын энэ мөнгөний тоог харахад та нарын маань хүсэлт биелэгдэх боломж нь хязгаарлагдмал, магадлал багатай харагдаад байгаа юм  /хувь хүний хувьд үзэхэд/. Та нар амьдрал ахуй дээр энэ асуудлаа мэднэ, олон жил энэ асуудлыг хөөцөлдсөн хүмүүсийн хувьд энэ асуудлыг яаж шийдвэл өнөөдөр тодорхой хэмжээний үр дүнтэй шийдэл гарах энэ нөхцөл бололцоог нээх боломжтой вэ гэдгийг хэлж өгөөч гэсэн нэг ийм хүсэлт байна.

Р.Бурмаа: -Өргөдөл гаргасан иргэдээс Сарангэрэл гишүүний асуултад хариулах уу?

-Чимэгдэлгэр гуай таны өргөдөл дээр Цэцийн шийдвэр гарсан гээд байна. Тэр талаараа тайлбар хэлэх үү?
Г.Чимэгдэлгэр: -Налайхын уурхайчид гэж онцолж яриад байгаа учир нь эрүүл мэндээрээ хохирч уурхайн гүнд хүнд, хортой нөхцөл тоостой, агааргүй, харанхуй нөхцөлд ажиллаж байсан. Групптэй иргэдийн адил эрүүл мэндээрээ хохирчихсон бөөр нурууны өвчтэй, уушгиндаа тоостой 200 гаруй ахмад уурхайчид байгаа юм. 1995 оноос өмнө 65 хувиар тогтоосон, 1995 оноос хойш 45 болоод хасчихсан гүний нэмэгдлийг олгож өгөөч гэсэн хүсэлт тавьсан. Хэрэв энэ болдоггүй юм бол нөхөн олговор өгөөч ээ гэсэн ийм л асуудал тавьж байгаа юм.
Р.Бурмаа: -Нэг удаагийн нөхөн олговор.

-Орги гуай өөрийнхөө гаргасан өргөдөл дээр нэмэлт тайлбар тавья гэсэн. Энэ талаар танилцуулна.
Д.Орги: -Би уурхайчдын тухай өргөдлийг олон газар өгсөн. Гол нь яасан бэ гэхээр, өнөөдөр 200 орчим уурхайчдын л тухай юм. Энэ уурхайчид ертөнцийн мөнх бусыг үзнэ, маргааш 230 болчихгүй, 300 болчихгүй. Энэ хорогдоно. 10 жилийн дараа энэ 200 гаруй уурхайчид ерөөсөө ертөнцөд байхгүй л болох юм. Энэ газрын гүнд ажиллаж байсан 200 гаруй уурхайчдын тэтгэврийг нийтийн жишигт аваачин шударга болгооч ээ гэсэн тийм санаагаар би өргөдлийг бичсэн юм. Би энэ өргөдлийг нэлээн олон хүнд тараасан. Хүрсэн юм уу, үгүй юм уу, бүү мэд. Налайхын уурхайн хүнд нөхцөлд ажиллаж ирснийг тэнд тодорхой бичсэн. Манай Налайхын уурхайг дэлхийн жишигтэй харьцуулах арга байхгүй. Өнөөдөр Орос, Украин гэж байна. Тэд чинь бүгд уурхай доороо шүршүүртэй, тоос дарагч механизмтай. Тийм газар ажиллаж байгаа уурхайчдыг өнөөдөр газрын гүнд 10, 20 жилийн өмнө Налайхын уурхайн өмхий тоосон дотор ажиллаж байгаа уурхайчдыг харьцуулахыг арга байхгүй. Энэ тухай би бичсэн. Уурхайд ямар хүнд нөхцөлд бид ажиллаад энд хүрээд ирэв гээд эргээд харсан чинь юу болчхов гэдгийг л би ярьсан. Тэгээд би хамгийн гол нь Налайхын уурхайчид 200 хүрэхгүй уурхайчид. Би 2 мянга 300 уурхайчдын тухай яриагүй, 200-хан уурхайчдын тухай юм. Ердөө л ийм. Үүнийг гомдлын мөрөөр таслаад өгөөч ээ, тэтгэврийг өндөр тавиад өгөөч ээ, 65-аар тогтоогоод өгөөч ээ гэж би ингэж л тавьсан.
Яагаад өнөөдөр 65 бэ гэхээр манай газрын гүнд ажиллаж байсан тэтгэвэрт гарсан уурхайчид өнөөдөр мэргэжлээс шалтгаалах групп рүү нэлээд нь шилжсэн байгаа. Яагаад? Өнөөдөр дуртай нь тэтгэвэрт байгаа уурхайчдын уушгийг нь дурандаад үзвэл уже группийн хэмжээнд хүрчихсэн байдаг байхгүй юу. Тэд нар яагаад өнөөдөр группэд шилжиж байна вэ гэвэл ахиу, дөхүүг нь бодож байгаа юм. Бас хүн ухаантай байна. Одоо гуя дагаад хүзүү гэгчээр Налайхын уурхайчдыг энэ асуудалдаа хамруулаад бүх асуудлыг шийднэ гэвэл энэ хэн ч биш болно. Зөвхөн Налайхын уурхайчид гэж хаяглаад. Газрын гүнд хүнд, хортой гэдэг энэ нэр томьёо Налайхын уурхайчдаар дуусна. Налайхын их уурхайгаар дуусна. Энэ нэр томьёо дахиж энэ танхимд, дээд газар, янз бүрийн хууль тогтоомжид энэ нэр томьёо ер нь яригдахгүй ч байж магадгүй. Тийм учраас газрын гүнд хүнд, хортой нөхцөлд ажиллаж байсан 200 хүрэхгүй энэ уурхайчдыг амьд, сэрүүн байгаа дээр нь шударгаар, тэтгэврийг нь ахиухан тогтоогоод өгөөч ээ гэдэг л санааг бичсэн юм. Үүнийг олон хүн хүлээж байгаа. Олон ч гэж дээ, 100 гаруй хүн л хүлээж байгаа шүү дээ. Ийм л юм байгаа юм. Тэгээд би уурхайн тухай сонинд бичиж үзсэн, сая хоёр, гурван хуудас юм бичээд Их Хурлын эрхэм гишүүдэд өгөөрэй гэсэн. Энэ охин тараасан юмуу, үгүй юмуу бүү мэд. Ийм л байна. Өөр ярих юм алга. Харин өнөөдөр зориуд хэлж байгаад баярлалаа. Их баярласан шүү.
Р.Бурмаа: -Өргөдлөө бүх гишүүдэд тараасан. Ирсэн өргөдлийн чинь дагуу холбогдох яамд, байгууллагуудаас лавлагаа аваад, бусад улс орны хууль тогтоомжийн судалгаа гээд нэлээн өргөн хүрээтэй ажлын хэсэг ажилласан байгаа. Тийм учраас та хоёрын өргөдөл бүгдэд хүрээд тэр талаар хийгдсэн ажлын дагуу өнөөдөр хуралдаж байгаа юм.
-Сумъяабазар гишүүн асуултаа асууя.

Д.Сумъяабазар: -Баярлалаа. Өргөдлийн байнгын хороо иргэдээс ирж байгаа хүсэлт, өргөдөлтэй холбоотой асуудлыг авч хэлэлцдэг. Өнөөдөр ялангуяа хөдөлмөрийн хүнд нөхцөлд ажилладаг манай уурхайчдын хүсэлтийг бид авч хэлэлцэж байна. 
Уул уурхай бол манай улсын тэргүүлэх салбар. Хамгийн хүнд хөдөлмөр эрхэлдэг салбар мөнөөс мөн. Уурхайчидтай холбоотой Монгол Улсын бүтээн байгуулалтад гар бие оролцож, өөрсдийнхөө хөдөлмөрийн жинхэнэ үр шимийг улс орондоо зориулж байсан ахмад иргэдийнхээ асуудлыг шийдэхгүйгээр 9 жилийн ард гараад өнөөдөр хэлэлцэж байгаа нь туйлын харамсалтай байна. Засгийн газрын зүгээс, ялангуяа Уул уурхайн яам, Хүн амын хөгжил, нийгмийн хамгааллын яам, Хөдөлмөрийн яам, холбогдох яамд үүнтэй холбоотой асуудлыг ном журмынх нь дагуу шийдээд ямар нэгэн чирэгдэл, ямар нэгэн хүнд суртал ч юмуу ийм зүйл байхгүйгээр иргэдийн асуудлыг шийдэж явах ёстой гэж ойлгож байгаа.
Монгол Улсын Засгийн газраас 2001, 2002, 2004, 2011, 2012 онд таван удаа нэг удаагийн нөхөн олговор олгосон байгаа. Нөхөн олговрыг олгоход цаг хугацааны хувьд баримталдаг энэ бодлого манай улсад, энэ Засгийн газарт байна уу, үгүй юу? Эсвэл өөрсдийнхөө тодорхой хэмжээнд орж ирсэн асуудлуудыг тухайн цаг үед нь шийдээд явдаг ийм нөхцөлтэй байна уу? Ийм нэг асуулт байна.

Ард иргэдийн, ялангуяа хүсэлт гаргаж байгаа энэ хүмүүсийн асуудлыг цаг хугацааны хувьд яаралтай шийдэж өгөх ёстой. Би Зоригт гишүүнтэй санал нэг байгаа. Монголын төр улс орныхоо бүтээн байгуулалтад ажилласан иргэдийнхээ, хөдөлмөр эрхэлж байгаа, хүнд нөхцөлд ажилласан хүмүүсийнхээ ажлыг нэн яаралтай шийдэж, асуудлыг нь чирэгдэлгүйгээр зохицуулж өгөх ёстой гэсэн ийм байр суурьтай байна.
Өндөр насны тэтгэврийг 1995 он хүртэл цалингийн 60 хувиар тооцож явсан энэ асуудлыг бас яамд авч үзэж хариугаа өгөх ёстой байх. Хоёрдугаарт гэвэл, Ганхуяг сайд аа,  нэг удаагийн нөхөн олговор олгоход ямар зохицуулалтыг хийдэг вэ? Хэрхэн зохицуулж ирсэн бэ? Нөхөн олговортой холбоотой асуудал. Нийгмийн хамгааллын яамнаас хариуцаж байгаа хүн байна уу, сайд нь байна уу? Хариуцаж шийдвэр гаргах эрх мэдэлтэй хүн байна уу?

Монгол Улсын иргэний асуудал, нэг хүний асуудал гэдэг бол бас л бид бүхний эд эс болсон хүмүүсийн асуудал шүү дээ. Бид Монгол Улсын иргэн. Иргэдийг төлөөлөн сууж байгаа Их Хурлын гишүүд. Өнөөдөр иргэнийхээ асуудлыг шийдэхэд Засгийн газар нь иймэрхүү үүрэг оролцоотой баймааргүй байна шүү дээ. Ганцхан Уул уурхайн сайд нь сууж байдаг, Эрүүл мэндийн сайд нь хаана байна вэ, Нийгмийн хамгааллын сайд нь хаана байна вэ? Төрийн ажлыг ингэж хиймээргүй байгаа юм л даа. Баярлалаа.
Р.Бурмаа: -Ганхуяг сайд Сумъяабазар гишүүний асуусан нөхөн олговортой холбоотой асуудлаар хариулъя.
Р.Бурмаа: -2 тэрбум төгрөгийн асуудал гэж яригдаад байна шүү дээ. Тэр боломж, бололцоо ямар байгаа юм бол?

Д.Ганхуяг: -Би түрүүн хэлсэн. Өргөдлийн байнгын хороо, тэр тусмаа манай салбарт нэлээн тулгамдсан асуудлын нөхцөлийг хэлэлцэж байгаа нь чухал байна. 

Сумъяабазар гишүүний асуултад хариулъя. Хуульд нэг удаагийн мөнгөн тэтгэмж олгож болно гэж заасан. Тийм хугацаанд гэж заагаагүй. Тийм учраас хэлбэлзэлтэй явж ирсэн 2001, 2003, 2004, 2007, 2011, 2012 он гээд, улсын төсөвт суулгаад тэндээсээ шийддэг ийм л асуудал байгаа юм. Монгол Улсын төсвийн орлого, зарлага бол байнга өсөж байгаа. Улсын Их Хурал дээр 2015 оны төсөв хэлэлцэхэд санал гаргаж оруулъя гэж ингэж бодож байна.
Хууль, эрх зүйн орчныг боловсронгуй болгох дээр та бүхэнтэй санал нэг байна. Түрүүн Ганбаатар гишүүн нэг асуулт асуучхаад гараад явчихсан. Салбарын хэлэлцээр гээд, энд Уул уурхайн яам гурван талт хэлэлцээр ач холбогдол өгч ажлын хэсэг байгуулан тус тусдаа ажиллаж байгаа. Үйлдвэрчний эвлэл, яам, ажил олгогч этгээд. Тэгээд энэ асуудлыг ингэж шийдэх боломжтой. Ер нь тэтгэвэр, тэтгэмж тооцох аргачлал цалингаас 60 хувь, 55 хувь, 45 гэж таны хэлээд байгаа гэж яриаг олон улсын жишгийг судалж байгаад холбогдох яамтай хамтраад оновчтой тогтоох нь зүйтэй байх гэж ойлгож байна.

Өнөөдөр Монгол Улсад уул уурхайн салбар эдийн засаг, нийгэмд нэлээн нөлөөтэй болчихсон. 11 дүгээр сард Уурхайчдын зөвлөгөөн анх удаа зохион байгуулах энэ ажлыг бас хийж байгаа. Одоо Улсын Их Хурлаар яг уул уурхайн салбарын хөдөлмөрийн аюулгүй байдал, эрүүл ахуйтай холбоотой олон улсын конвенцэд элсэн орчихоор бид энэ салбарт ажиллаж байгаа хүмүүсийнхээ эрүүл ахуй, хөдөлмөрийн аюулгүй байдал, нийгмийн халамжтайгаа уялдуулж тусгайлсан эрх зүйн орчин бүрдүүлэх тэр асуудал нээлттэй болж байгаа юм. Улсын Их Хуралд өнөө маргаашгүй өргөн барина. Засгийн газар дэмжчихсэн байгаа.

Р.Бурмаа: -Нааштай мэдээлэл бол конвенцэд нэгдэн орох гэж байгаа юм байна. Тэр дагуу энэ асуудал шийдэгдэх юм байна. Гэхдээ яг одоо иргэдийн ирсэн өргөдөлтэй холбогдуулан асуухад Уул уурхайн сайд таны 2014 оны 6 дугаар сарын 9-ны өдрийн тоот албан бичигт байна. Уул уурхайн салбарт хүнд, хортой нөхцөлд ажиллаж байгаад мэргэжлээс шалтгаалах өвчний улмаас хөдөлмөрийн чадвараа алдсан уурхайчдад нэг удаагийн нөхөн төлбөр олгох тухай шийдвэрийн төсөл боловсруулах үүрэг бүхий Хөдөлмөрийн яам, Хүн амын хөгжил, нийгмийн хамгааллын яам, Эрдэс баялгийн салбарын ахмадын нэгдсэн холбоо, Геологи, уул уурхай үйлдвэрчний холбоо, Монголын уул уурхайн үндэсний ассоциаци, Монголын нүүрс ассоциацийн төлөөлөл багтсан ажлын хэсгийг байгуулж нарийвчилсан судалгаа, нөхөн олговор олгох боломжийн талаар холбогдох яамдтай хамтран ажиллаж байна гэдэг бичиг 6 дугаар сард ирсэн. Энэ ажлын хэсэг ямар судалгаа гаргав, хэдий хэмжээний нөхөн олговор олгох боломжтой гэж гаргаж ирэв? Энэ судалгааны үндсэн дээр 2015 оны төсвийн төсөлд энэ чинь сууж ирсэн үү? Энэ ажил бид нарт ирсэн албан бичгээр бол талууд оролцчихсон одоо эхэлж байгаа гэж байна. Үүний үр дүн дээр гаргасан шийдвэр юу байна вэ, санал, шүүмжлэл юу байна вэ, төсвийн төсөлд энэ нь суусан уу?
Д.Ганхуяг: -Манай яамны ажлын хэсгийн ахлагч хариулчих даа.
Б.Батболд: -Уул уурхайн яамны Төрийн захиргаа, удирдлагын газрын дарга байна. Сайдын байгуулагдсан 231 тоот тушаалаар байгуулагдсан ажлын хэсэг, Хөдөлмөрийн яамны холбогдох Төрийн захиргаа, удирдлагын газрын төлөөлөл, Хүн амын нийгмийн хамгааллын яамны Стратеги, бодлого, төлөвлөлтийн газрын холбогдох төлөөлөлтэй хамтарч, манай яамнаас төлөөлөл орсон. Мөн түрүүн Ганбаатар гишүүн дурдсан. Нүүрсний ассоциаци, мэргэжлийн холбоодоос оролцсон, Геологи, уул уурхайн үйлдвэрчний эвлэлийн холбооны дарга оролцсон ажлын хэсэг ажилласан.
Энэ ажлын хэсгийн хүрээнд нийтдээ таван удаагийн ажлын хэсгийн уулзалт зохион байгуулж, үүнтэй холбогдуулан нийт судалгаа гарган Хөдөлмөрийн яам болон Нийгмийн хамгааллын яаманд холбогдох судалгааг хүргүүлж ажилласан байгаа. Хөдөлмөрийн яам, Нийгмийн хамгааллын яамнаас мэргэжлээс шалтгаалах өвчнөөр өвчилсөн эсэх талаарх магадалгааг гаргаж, Нийгмийн хамгааллын яаман дээр холбогдох мэргэжлээс шалтгаалах өвчнөөс хамаарсан өвчтэй нь нотлогдсон тохиолдолд нөхөн төлбөрийн тооцоолол, тоог гаргаж Засгийн газрын хуралдаанд танилцуулж үүнийг төсөвт суулгах асуудлыг ярина гэсэн чиг хандлагатайгаар ажлын хэсэг дээр ийм явцтай явж байна.
Р.Бурмаа: -Энэ аль 6 сард бид нарт ирсэн бичиг байна шүү дээ. Эдгээр уурхайчдад яриад байгаа асуудлаар нь нэг удаагийн нөхөн төлбөр олгох тухай шийдвэрийн төслийг боловсруулах үүрэг бүхий ийм талуудын оролцоотой ажлын хэсэг байгуулагдан ажиллачихсан. Өнөөдөр судалгаа нь гараад шийдвэрийн төсөл нь танилцуулагдаад шийдвэр нь гарсан байх ёстой. Хугацаа өнгөрчихлөө. Тэр шийдвэрийн үндэслэл дээр Их Хурлаар батлуулах гэж орж ирж байгаа төсвийн төсөл дээр энэ чинь суусан байх ёстой. Өнөөдөр энэ асуудлыг асуухаар тэгэх гэж байгаа, ингэж байгаа, судалгаа хийгдэж байгаа гэсэн хариулт хариулаад байх юм? Би маш тодорхой асуулт асуугаад байна шүү дээ. Ганхуяг сайд өөрөө сууж байна. Танайхаас ирсэн нэг удаагийн нөхөн төлбөр олгох тухай шийдвэрийн төслийг боловсруулах үүрэг бүхий ажлын хэсэг ажилласан юмуу, үгүй юмуу? Таван удаа цуглаж судалгаа гаргасан гээд байна. Шийдвэрийн төсөл чинь хаана байна вэ? Шийдвэрийн төслийг өгөхөөр шийдвэрийг гаргахгүй байгаад байгаа юмуу? Эсвэл юунаас болоод энэ гацаад байгаа юм бэ?

Б.Батболд: -Мэргэжлээс шалтгаалах өвчнөөр өвчилсөн эсэхийг нь тогтоох асуудал Хөдөлмөрийн яаман дээр эцсийн тоо нь гарахгүй хүлээгдсэн асуудал гараад, энэ тоог Хүн амын хөгжил, нийгмийн хамгааллын яам руу энэ тоог нь гаргаад явуулах энэ байдал дээр хүлээгдсэн байгаа юм.

Р.Бурмаа: -Та нарын энэ байдлыг хараад байх юм бол, одоо энэ хүмүүс чинь хэлж байна шүү дээ. Долоо, найман жил хүлээгээд, жил ирэх тусам энэ уурхайчид хорогдоод байна гэж. Гэтэл та нарын бие биеэсээ мэргэжлээс шалтаалах өвчний тодорхойлолт гэж явсаар байтал хэдэн жил болох юм бэ? Ирэх жилийн төсөвт энэ сууж чадсан юм уу, үгүй юм уу гэдэг маш тодорхой асуулт асуугаад байна шүү дээ.

Б.Батболд: -Төсөвт суух асуудлыг Нийгмийн хамгааллын яам өөрсдөө шийдвэрлэж оруулна. Манайхаас саналаа хүргүүлэх ёстой юм.

Р.Бурмаа: -Танайх энэ саналаа оруулсан юм уу?

Б.Батболд: -Оруулсан.

Р.Бурмаа: -Та нар, Уул уурхайн яам орлого олох гэхээсээ илүү тэнд ажиллаж байгаа ажиллагсдын асуудлыг бас бодох ёстой. Тэр ч утгаараа Нийгмийн хамгааллын яам руу үүнийг чихээд байхгүй аль, аль яамны оролцоо ажлын хэсэг байгуулагдсан байна. Бас нөгөө талд нь ахмадын нэгдсэн холбоо, Геологи, уул уурхай, Нүүрс ассоциацийн төлөөлөл гэдэг чинь ажил олгогч тал аль болох ажиллаж байгаа талуудыг оролцуулж ажлын хэсэг байгуулахаар болсон. Өнөөдөр ийм тайлбар яваад баймааргүй байна. Би маш тодорхой юм асуугаад байна шүү дээ. Төсвийн төсөлд суусан юм уу, үгүй юм уу? 

Б.Батболд: -Суугаагүй.
Р.Бурмаа: -Шийдвэрийн төслийг хийсэн үү, үгүй юу? Хэзээ хийх юм бэ?

Б.Батболд: - Мэргэжлийн өвчин судлалын төвөөс Эцсийн тоо гармагц суулгах асуудал яригдана.

Р.Бурмаа:  -Төсвийн төсөл өргөн баригдчихаад байна. Үүнийг бас хэдэн жил явуулах гээд байна вэ?
Б.Мөнхтогтох: -Уул уурхайн яамны ахлах мэргэжилтэн байна. Төсвийн төсөлтэй холбогдуулаад, урьд нь олгочихсон нөхөн олговрыг бүгд Засгийн газрын нөөц хөрөнгөөс гаргасан байдаг. Энд төсөвт суух асуудал урьд нь байгаагүй. Яагаад гэхээр Засгийн газрын 2001, 2003, 2004, 2007, 2011, 2012 онд олгохдоо Засгийн газрын нөөц сангаас өөрийнхөө эрх мэдлийн хүрээнд шууд хөрөнгө гаргахаар шийдвэрлэж олгосон байдаг. Бид одоо тогтоолын төсөл боловсруулаад Засгийн газрын нөөц хөрөнгөөс шаардагдах тооцооллыг хийгээд гаргах бүрэн боломжтой.

Р.Бурмаа: -Хоёр асуудал байгаа шүү дээ. Нэг нь энэ хүмүүс цалингийн 60 хувиар тооцож 60 хувь хүртэл тэтгэврийн хэмжээ олгодог байсныг маань болиулаад 45 хувь болгосон байна, буцаагаад 60 хувь болгох боломж байна уу гээд. Энэ чиглэл дээр гаргасан санал, санаачилга дээр та нар эргээд хуулийн төсөл дээр юм уу, энд оруулах талаар юу хийж байна вэ, яаж ажиллаж байгаа вэ? Нэг удаагийн нөхөн олговор олгох асуудал маань нэлээн бүрхэг байдалтай, ойлгомжгүй, бас хэдэн парламент ч үргэлжилж дамнах байдалтай яваад байгаа юм бэ?

Б.Батболд: -Энэ тоо гармагц бид нар нарийвчилсан тооцоо, судалгааг ажлын хэсэг дээр хамтарсан яамдтайгаа тооцооллыг нь гаргаад нөөц хөрөнгөөс гаргах асуудал нь бэлэн болчихно гэсэн үг. Он дамнан асуудал биш, тогтоолын төсөл нь боловсрогдчихож байгаа юм.

Р.Бурмаа: -Ганхуяг сайд.

Д.Ганхуяг: -Нэг удаагийн мөнгөн тэтгэмжийн тухайд бол нэг тохиолдлоос бусад нь Засгийн газрын нөөц хөрөнгөөс байгаа. 2007 онд улсын төсөвт суулгахаар шийдсэн. Бусад нь, 2011, 2012 оных бол Засгийн газрын нөөц хөрөнгөөс шийдэгдсэн байгаа. 60 хувь, 45 хувьтай холбоотой асуудал бол хуульд өөрчлөлт орж байж л шийдэгдэнэ. Тийм учраас одоо Байнгын хорооноос энэ асуудлын хүрээнд хуульд өөрчлөлт оруулах хуулийн төсөл өргөн бариад шийдвэрлэх боломжтой. Тэгээд тэтгэврийн сангаасаа гараад явчихна шүү дээ.

Р.Бурмаа: -Одоо олон сараар дамжуулж сунжруулахгүй ээ. Байнгын хорооноос хугацаатай чиглэл өгнө. Энэ дотор багтаж ажиллаж чадах уу гэдэг нь та нарын.
Д.Ганхуяг: -Ажлын хэсэг бол сард бараг нэг удаа нөгөө ажил юу болсон бэ гээд асуухаар саяын хэлдэг Мэргэжлийн өвчин судлалын төв ийм, тийм гээд. Өмнө нь бид өгөөд байсан шүү дээ гэдэг ийм асуудал яригддаг юм. Ер нь олон яамнаас хамааралтай ийм байдалтай байгаад байгаа юм. Тийм учраас одоо Хөдөлмөрийн яаман дээр холбогдох мэдээллийг гаргаад өгчихвөл Засгийн газрын нөөц хөрөнгөөс гаргах тогтоолын төсөл бэлдээд оруулчихна. Нөгөөг нь хууль санаачлаад оруулчих боломжтой ийм л юм.
Р.Бурмаа: -Сумъяабазар гишүүн.

Д.Сумъяабазар: -Ер нь ялангуяа хариуцаж байгаа төрийн албан хаагчид угаасаа Их Хурал дээр, Өргөдлийн байнгын хороон дээр товч, маш тодорхой асуудлыг тавьж байхад өөдөөс шийдвэрлэх гэж байгаа, судалж байгаа гэдэг энэ асуудлыг бас яримааргүй байна л даа. Хариуцлагын асуудал энд шууд яригдах ёстой гэж бодож байна. Ялангуяа Уул уурхайн яам, бусад яамд ч гэсэн дотоод ажлынхаа үйл ажиллагааг эрчимжүүлэх, хариуцлага тооцох. 6 дугаар сард өгсөн асуудал одоо дөнгөж судалгааны төвшиндөө явж байна гэж байгаа нь харамсалтай байна шүү дээ. Энэ байдлаар түрүүн Бурмаа даргын хэлдгээр хэдэн парламент дамжиж явах байдал руу суурь нь тавигдаад явж байна. Үүнийгээ болимоор байна. Ганхуяг сайдын саналтай санал нэг байна. Ер нь эндээсээ чиглэл өгөөд ялангуяа асуудлыг нэлээн тодорхой оруулчихвал зөв байх гэж бодож байна. 

Р.Бурмаа: -Ганхуяг сайд.

Д.Ганхуяг: -Налайх дүүрэг миний тойрог дээр байдаг. 2007, 2011, 2012 онд шийдвэрлүүлэхэд би бас өөрөө оролцож байсан л даа. Эхлээд ажлын шугамаар шийдчихье гэж үзсэн юм. Тэгсэн чинь тэр яамнаас тийм мэдээлэл, ийм яамнаас ийм мэдээлэл гээд, тэгээд болохоо байгаад, би өөрөө тушаал гаргаад нөгөө сайдтай яриад нэг, нэг ажилтан оруулаад ийм л байдалтай явж байгаа.

Р.Бурмаа: -Яам хоорондын уялдаа муу байгаа юм байна. Тийм учраас Ерөнхий сайдад үүнийг даалгаж, бид чиглэлийг нь Ерөнхий сайдаас л нэхэхээс.

-Сарангэрэл гишүүн.

Д.Сарангэрэл: -Ганхуяг сайдын тавьж байгаа саналыг дэмжиж байна. Өнөөдөр цаг хугацааны хувьд манай уурхайчид тов тодорхой нөхцөл байдлаа бидэнд илэрхийлсэн байгаа. Өнөөдөр 60-аас дээш насны ахмад уурхайчдаас Хөдөлмөрийн баатар Отгонцагаан, Батдалай, гавьяат уурхайчин Банзрагч гээд арваад хүн өөд болчихсон, хорвоогийн мөнх бусыг үзүүлчхээд байхад бид хууль гаргана, хүлээнэ гэвэл дахиад олон хүн өөрсдийнхөө хүсэлтийг хэрхэн биелснийг харж чадахгүй бас хорвоогийн мөнх бусыг үзүүлэх ийм нөхцөл байдал өнөөдөр үүссэн байгаа учраас эхний ээлжинд өнөөдөр Налайхын уурхайчдын тавиад байгаа 200 уурхайчны асуудлыг түрүүн Ганхуяг сайдын хэлснээр ажлын нөхцөлөөр гэдэг юм уу, Засгийн газрын нөөц хөрөнгөөс гаргаж нөхөн төлбөрийг олгуулах саналыг манай Байнгын хороо гаргах нь зүйтэй гэж бодож байгаа юм.
Хоёрдугаарт, цаашдаа газрын гүнд ажиллаж, өөрийнхөө эрүүл мэнд улмаар амь насаараа хохирч мэдэх нөхцөл байдал бол уурхайчдад магадлал өндөр байдаг. Тийм учраас үүнийг  цаашдаа уурхайчдынхаа асуудлыг хуулиар шийдэж, 1995 оноос өмнө уурхайчдын тэтгэврийг цалингийн 60 хувьтай тэнцэх хэмжээнд өгдөг байсан тэр нөхцөл рүүгээ эргэж орох энэ хуулийн төслийг санаачлах энэ ажлыг манай Байнгын хороо хийвэл ямар вэ гэсэн ийм санал байна.

Гуравдугаарт, яамны мэргэжилтнүүд тодорхой хэлж байна. 200 уурхайчны нөхөн төлбөрийн асуудал яагаад өнөөдрийг хүртэл шийдэгдэхгүй байна вэ гэвэл Хөдөлмөрийн яам болон Мэргэжлээс шалтгаалах өвчний төвөөс шийдвэр гарахгүй удаж байгаа учраас өнөөдрийг хүртэл нөхөн төлбөрөө авч чадахгүй байна гэж гарч байгаа учраас Бурмаа дарга аа, манай Байнгын хороо эмнэлэгт энэ шийдвэрийг хугацаатай, хурдан гаргах үүрэг өгч байж, өнөөдөр манай уурхайчдын тавиад байгаа энэ санал, гомдлууд биелэгдэх боломж нь нээгдэнэ гэж үзэж байгаа. Тийм учраас гуравдугаар заалт нь Мэргэжлээс шалтгаалах өвчний эмнэлгийн төвд уурхайчдын санал, дүгнэлтийг өг гэдгийг хугацаатай үүрэг өгөх нь зүйтэй байх. Тэгвэл өнөөдрийн бидний хэлэлцэж байгаа асуудал тодорхой хэмжээнд шийдлээ олох ийм дүр зураг харагдаж байна. Баярлалаа.

Р.Бурмаа: -Өргөдлийн байнгын хорооны тогтоолын төслийг та бүхэнд танилцуулъя. Засгийн газарт чиглэл өгөх тухай гээд, тараасан байгаа.

Улсын Их Хурлын тухай хуулийн 19.2.4 дэх заалт, 21 дүгээр зүйлийн 21.5 дахь хэсэгт заасныг үндэслэн Өргөдлийн байнгын хорооноос ТОГТООХ нь:

Газрын доор болон хүнд, хортой нөхцөлд ажиллаж буй иргэдийн нийгмийн баталгааг хангах, тэдгээрт хөдөлмөрийн чадвар алдсаны нөхөн төлбөр олгох талаарх эрх зүйн зохицуулалтыг боловсронгуй болгох асуудлыг судлан шаардлагатай тохиодолд хуулийн төсөл боловсруулахыг Засгийн газар /Норовын Алтанхуяг/-т чиглэл болгосугай гээд.

2 дугаар заалт дээр нь, сая Сарангэрэл гишүүний хэлж байгаа саналыг оруулъя. Тухайлбал, Уул уурхайн сайдын бидний албан бичигт ирүүлсэн байгаа Хөдөлмөрийн яам, Хүн амын хөгжил, нийгмийн хамгааллын яам, Эрдэс баялгийн салбарын Ахмадын нэгдсэн холбоо, Геологи, уул уурхай, Нүүрс ассоциацийн төлөөлөл багтсан ажлын хэсгийн үйл ажиллагаа. Эндээс гаргасан шийдвэр, бичиг баримтыг гаргах, нөхөн төлбөр олгох асуудлыг  шийдвэрлүүлэх. Түүнийг Улсын Их Хуралд танилцуулахыг бас үүрэг болгоё. 
Мөн энд гишүүдээс гарсан тодорхой саналууд байгаа. Үүнийг бас санал, зөвлөмждөө оруулаад тэмдэглэлээр Засгийн газарт хүргүүлье. Манай Өргөдлийн байнгын хороо ч гэсэн энэ асуудлыг эргэж авч хэлэлцэхдээ хуулийн төслийг хэрвээ Засгийн газраас өргөн барихгүй бол манай гишүүд өөрсдөө Их Хуралд өргөн барих ийм асуудлыг зохицуулъя.
Тогтоолын биелэлтийг 2014-2015 оны намрын чуулганы хугацаанд багтаан тус Байнгын хорооны хуралдаанд танилцуулахыг Засгийн газар /Норовын Алтанхуяг/-т даалгасугай гэсэн ийм тогтоолын төсөл байна. 

Энэ тогтоолын төсөл дээр өөр санал байна уу?

-Алга байна. Түрүүн гишүүд энэ тогтоолын төсөлд санал нэг байгаагаа илэрхийлээд гарсан. 

Д.Ганхуяг: -Сая хэлсэн, 45 хувь, 60 хувь гэж яриад байгаа шүү дээ. Тэгээд Үндсэн хуулийн цэцийн шийдвэр гарчихсан гээд байгаа юм. Түүнийг хүнд, хортой нөхцөлд ажиллаж буй иргэдийн нийгмийн баталгааг хангах гэдгээр явчих уу?

Р.Бурмаа: -Цэцийн асуудлыг манай ажлын хэсгээс судалсан юм билээ. Цэцийн шийдвэр арай өөр асуудлаар гарсан байсан. Гэхдээ яг энэ асуудлаар өмнө нь байсан 60 хувийг яах аргагүй бууруулаад 45 болсон гэдэг асуудал яригдаад байгаа юм. 

Д.Ганхуяг: -Тийм тийм, их чухал юм.

Р.Бурмаа: -Дээр нь тэтгэврийн хэмжээг газрын гүнд хүнд нөхцөлд удаан жил ажиллуулахыг өндөр тэтгэврээр урамшуулах замаар биеийн эрүүл мэндийг туйлдуулах нь энэрэнгүй бус юм гэж олон улсын хэмжээнд авч үздэг гэж өргөдөл гаргаад байна л даа. Манайх бол өмнө нь байсан системээсээ дордуулсан байна шүү дээ. Тэтгэврээ 60 хувь хүртэл авдаг байсан юмыг нь болиулаад, чи аль болохоор газрын гүнд хортой нөхцөлд ажиллаж байж л жил  тутамдаа 1,5 хувийг нэмээд яв гэсэн энэ бодлого өөрөө энэрэнгүй бус байна гэж эдгээр иргэд маань өргөдөлд тавиад байна.

Д.Ганхуяг: -Бууруулсан учраас л.

Р.Бурмаа: -Бууруулж байна. Энэ асуудлыг шийдээд, аль эрт энэ асуудал ороод ирэх боломж байсан байна. Тэгэхээр Уул уурхайн сайд Ганхуяг хуралдаанд ирсэнд би бас талархаж байна. Тийм учраас бас бидний тэмдэглэл дээр оруулж өгнө.

Ажлын хэсэг чинь одоо болтол ажиллаагүй байна. Энэ дээр зохих шатны хариуцлагыг ноогдуул. Яагаад энэ асуудлыг одоо хүртэл шийдээгүй юм бэ, энэ жилийн төсвийн төсөлд оруулаагүй байна вэ, энэ асуудлыг шийдчих боломжийг эрж хайгаагүй байна вэ? Төсвийн төсөлд суулгадаг ч юм уу эсвэл нөөцөөс ч юм уу, аль нэг боломжит хувилбараар энэ асуудлыг шийдэх вэ гэдэг ямар нэгэн хувилбарыг одоо хүртэл гаргаж ирээгүй байна шүү дээ. Энэ шийдвэрийн төслийг бэлдэж ирээгүй байна.

Д.Ганхуяг: -Мэргэжлийн өвчин судлалын төв гээд, тэнд 200 гаруй хүний шалтгааныг би тодруулъя.

Р.Бурмаа: -Энд бид тэмдэглэлээр даалгаж өгье. Энэ асуудлыг шийдээгүй байгаа, ажиллаж чадахгүй байгаа хүмүүстэй бас хариуцлага, арга хэмжээ аваад араас нь анхаарал тавина байх гэж бид хуралдааны тэмдэглэлээр үүрэг болгож байна.

Ингээд өөр асуудал байхгүй бол тогтоолын шийдвэрээр санал хураая. Ганбаатар, Содбилэг, Зоригт, Батчимэг гишүүд дэмжиж саналаа өгсөн. Гишүүд 100 хувийн саналаар. 

-Кнопоо дарах ёстой гэж байна. Байхгүй гишүүдийнхийг нэмээд нэрийг нь оруулчихъя. Ганбаатар, Содбилэг, Зоригт, Батчимэг гишүүд бүгд дэмжсэн.
Зөвшөөрсөн

77,8  хувийн саналаар санал дэмжигдлээ.

Энд Батцэрэг гишүүн бас дэмжиж санал өгсөн шүү дээ. Энд хугацаандаа дараагүйгээс татгалзсанаар гарлаа. Гэхдээ, 100 хувиар энэ саналыг дэмжсэн гээд протоколд тэмдэглүүлчихье.

-Урилгаар хүрэлцэн ирсэн та бүхэнд баярлалаа.

Хоёр дахь асуудал. Гишүүд Байнгын хорооны энэ намрын чуулганаар хийх ажлын төлөвлөгөөн дээр санал байна уу?

-Ганбаатар гишүүн хоёр санал хэлсэн. Тэр нь энэ дотор орчихсон гэж байна. 

Ерөнхийдөө зохион байгуулалттай холбоотой нэлээн асуудлууд байгаа, хэлэлцүүлгүүд байгаа, орон нутагт явж ажилласан байгаа. Байгаль орчны хууль тогтоомжийн хэрэгжилтийн талаар Дорноговь аймагт хийсэн хяналт шалгалтаар энэ асуудал яригдана. Эрүүгийн байцаан шийтгэх хуулийн зарим зүйл, заалтын хэрэгжилтээр нээлттэй хэлэлцүүлэг хийнэ, Газрын тухай хуулийн зарим зүйл, заалтын хэрэгжилтийн талаар Шүүхийн хороотой хамтарч судалгаа хийж байгаа, Сэргээгдэх эрчим хүчний тухай хуулийн хэрэгжилтийн талаар мөн ажлын хэсэг ажиллаж байгаа. Боловсролын хууль тогтоомжийн хэрэгжилтийн талаар гэдэг дээр иргэдээс ирүүлсэн өргөдлийн дагуу Байнгын хорооны нээлттэй сонсгол, хэлэлцүүлгүүдийг зохион байгуулж явуулъя гэж байгаа. Энэ дээр мөн иргэний өргөдөл шийдвэрлэх ажиллагаа, түүний эрх зүйн орчныг боловсронгуй болгох чиглэлээр Содбилэг гишүүний ахалсан ажлын хэсэг ажиллаж байгаа. 

Манай Байнгын хорооноос өргөдөл, гомдлыг шийдвэрлэх асуудлаар цахим хэлбэрээр хурдан шуурхай шийдвэрлэх асуудал дээр веб сайтаа сайжруулах талаар нэлээн ажиллаж байгаа. Энэ дээр тухайлсан хөрөнгө төсөв хөөцөлдөөд үүнийгээ сайжруулах ажил хийгдэж байгаа. 

-Нэмэлт саналууд байвал дараа нь өгөөд, одоогийн байдлаар энэ ажлын төлөвлөгөөгөө баталчих уу?
Нэмэлт саналыг гишүүд маань өгч болно гэдгээр саналаа дэмжье.

Ганбаатар, Содбилэг, Зоригт, Батцэрэг, Батчимэг гишүүд дэмжиж байна гэсэн.
-Саналаа өгөөрэй.

Ажлын төлөвлөгөө батлагдлаа. Хүрэлцэн ирсэн гишүүдэд талархал илэрхийлье. Өргөдлийн байнгын хорооны өнөөдрийн хуралдаан өндөрлөлөө. Баярлалаа.

Соронзон хальснаас буулгасан:

ПРОТОКОЛЫН АЛБАНЫ ШИНЖЭЭЧ

